
బళిరయని వీథిఁ జనుదెంచు పాండవేయ, పంచకముఁ గాంచి రప్పు డప్సౌరు లెల్ల.



	 







	శా.	
పాంచాలీచలదృక్పరాభవభయభ్రాంతిన్ నిలన్ లేక మి

న్నంచుల్ ప్రాఁకెడుచేఁపఁ జాపలత నేయంబాడియే యిన్నరుం

డంచుం దక్కినబేడసల్ గవిసెనా నప్పార్థుపైఁ బౌర భా

మాంచచ్చంచలలోచనాంచలనికాయం బంత వ్రాలెన్ వడిన్.



	 







	క.	
అందఱిపైఁ జేరెడుపొడ, వందిన తుందిలు నమందయాను నభస్వ

న్నందనమణిఁ గని యందఱి, కిందగుటఁగి కాకికన్నగిరిపురివారల్.



	 







	క.	
చక్కనివాఁడఁట తేజీ, నెక్కుటకున్ సవతులేద టేకామినియున్

జక్కనిదొక్కతె లేదఁట, యక్కరొ కనుఁగొంద మాదయాకులు నకులున్.



	 







	క.	
మదిరాక్షికి నేగురుమగ, లదిరా మదిరాగ మీపె కని వదరెదవే

పదుగురు పదియేగురుగా, రిది యొకయాశ్చర్యచర్యయే కామినికిన్.



	 







	మ.	
మెలఁతా కోవెలకుంట నామ మొకకొమ్మే దిద్ద నీప్రొద్దు వ

ర్తిలెఁగా రెండవకొమ్ము దిద్దుటకుఁ బ్రొద్దే చాలదొక్కింత వా

డల పిల్లల్ నగికొంచుఁ జప్పటలు గొట్టంగట్టుకొంగూడఁగాఁ

దలవీడం బరువెత్త నిత్తెఱవ వింతల్ చూడరాలేవుగా.



	 







	చ.	
పసపులు పూయనిమ్ము తెలిపావడపై నునుఁగావిగట్ట ని

మ్మసమ కటీతటీ పటి సమంచితమేఖల యుంచనిమ్ము నె

న్నొసట లసన్మణీఘృణివినూత్నలలంతిక వెట్టనిమ్ము వె

క్కసపుఁ బిసాళు లిమ్మెఱుఁగుఁగమ్మలు చాలవె ముద్దుగుమ్మకున్.



	 







	సీ.	
గౌరాంగికాచంద్రకావిచామనచాయ చామకేచక్కన చపలనయన

గొప్పాపెకాగట్టి కురుమట్టపుమిటారి కేకాకకీల్జడ కిసలయోష్ఠి

యలఁతిచన్నులదానికా హారవల్లరు లున్నతస్తనికెపో సన్నుతాంగి

బక్కామెకాలేఁత పాటీరపుంబూఁత లావైన లలన కెలసదసాంగ

వారి కొకపక్షమునఁ గఱివన్నెకోక, కొప్పుగుండుల పేరు బాగొప్పురవికె

చెప్పఁ జొప్పగునంచుఁ గైసేసి డాసి, సకులు నకులాదులను జూడసాగి రచట.



	 







	క.	
చనుదెంచి యాంబికేయునకును గాంధారికిని మ్రొక్కి కుంజరపురిలో

ధనధాన్యవస్తునిస్తుల, ఘనత వసించిరి కుమారకంఠీరవులై.



	 







	క.	
తనతనయవర్గమున క, న్నను ననువుగఁ బాండునందనగ్రామణులన్

ఘనఘృణులన్ దినమణులన్, ధనమణులన్ బెద్దతండ్రి దనిపెస్ మనిపెన్.



	 







	గీ.	
హస్తిపురములోన నైదేఁడు లున్నంత, నంతకాత్మజునకు నాంబికేయుఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 మార్చి 2022న 02:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

